
Abstrak


Dheiksis dunung ing basa Jawa sangertine panlitidurung ana kang nliti nganti saiki, kahanan iki ndadekake panliti sengkut anggone kepengin nliti dheiksis dunung ing basa Jawa, sejatine wis ana kang ngrembug lan nliti bab dheiksis,mung wae, durung ana kang nliti munjer ngenani dheiksis dunung. Mahasiswa UNESA mligine jurusan basa lan sastra Jawa uga durung ana kang nliti dheiksis, apa maneh dheiksis dunung. Dheiksis dunung lumrah ditemokake ing basa Jawa kang digunakake manungsa kanggo ngaturake karep. Mula, panliti ing panliten iki njupuk dhata saka majalah Panjebar Semangat. Saka punjer kasebut, underane panliten iki yaiku patang underan. (1) dheiksis dunung adhedhasar panandhes, (2) dheiksis dunung adhedhasar let, (3) dheiksis dunung adhedhasar pangener lan (4) dheiksis dunung adhedhasar obahe. Adhedhasar underan kasebut tujuwane panliten ki yaiku (1) bisa njletrehake dheiksis dunung adhedhasar panandhes, (2)bisa njlentrehake dheiksis dunung adhedhasar let, (3) bisa njlntrehake dheiksis dunung adhedhasar pangener lan (4) bisa njlentrehake dheiksis dunung adhedhasar obahe.

Teori kang digunakake yaiku teori semantik gramatikal kang nganggo ancangan sintagmatik. Kanggo ngandharake dhata dheiksis dunung ingbasa Jawa, dhata kasebut klebu dhata tulis lan diklumpukake kanthi cara nyathet lan nitiki. Dhata dijlentrehake kanthi cara agih yaaikudistribusional. Dene panyuguhane dhata kanthi metodhe informal.


Dheiksis dunung ing basa Jawa bisa dititiki adhedhasar panggolonge, yaiku arupa (1) panandhese, (2) pangenere, (3) lete, lan (4) obahe. Adhedhasar panandhese dheiksis dunung diperang dadi telu, yaiku ana panggon, sangkan, lan tujuwan. Adhedhasar pangenere, tuwuh perangan saka dheiksis dunung yaiku panyulih lan panyetha. Adhedhasar lete, dheiksis dunung nuwuhake perangan cedhak, rada adoh, lan adoh. Let dadi wigati merga anane rada adoh, kang ing kono bisa nuduhake luwih cedhak marang pamicara, mitrawicara utawa sasarane. Adhedhasar obahe, ana netep lan mobah.Asil nggathukake antarane perangan siji lan sijine,dheiksis dunung adhedhasar panandhes panggon ngasilake 6 perangan. Dheiksis dunung adhedhasar panandhes sangkan ngasilake 6 perangan. Dheiksis dunung adhedhasar panandhes tujuwan ngasilake 6 perangan. Dheiksis dunung adhedhasar pangener panyulih ngasilake 8 perangan. Dheiksis dunung adhedhasar pangener panyetha ngasilake 8 perangan. Dheiksis dunung adhedhasar let cedhak ngasilake 7 perangan. Dheiksis dunung adhedhasar let rada adoh ngasilake 7 perangan. Dheiksis dunung Dheiksis dunung adhedhasar let adoh ngasilake 7 perangan. Dheiksis dunungadhedhasar obahenetep ngasilake 7 perangan. Dheiksis dunung adhedhasar obahemobah ngasilake 6 perangan. Saka asil andharan ing ndhuwur mula dheiksis dunung ing Basa Jawa ngasilake 67 perangan.

PURWAKA

Isine bab I iki yaiku (1) landhesane panliten, (2) underane panliten, (3) tujuwane panliten, (4) paedahe panliten, (5) watesane panliten, lan (6) panjletrehe tetembungan. Luwih cethane coba pirsanana andharan ing ngisor iki.

Landhesane Panliten

Dheiksis minangka perangan saka ilmu pragmatik. nanging tembung-tembung kang asipat dheiktik durung akeh ditliti. Panliti sing wis kondhang nuwuhake anane panliten bab pragmatik, kaya dene Kaswanti Purwo (1984), Widjana (1996), Lyon (1995) lan sapanunggalane durung sepira jero lan jangkep anggone nliti bab dheiksis. Dheiksis mlebu ing rong bidhang, yaiku ing Pragmatik lan semantik. Dheiksis dunung manggon ing ukara kang ngamot pangener ing ukara kasebut, dheiksis lumrah ditemokake nalika ana tembung kang ngener marang tembung liya, kang maksud saka tembung iku mau bisa owah nalika kontekse diowaahi uga.
Panliten ngenani dheiksis pancen wis ditindakake dening para sarjana kondhang kaya dene F.X Rahyono, Bambang Kaswanti Purwo ing dhesertasine, Fillmore (1971), Lyons (1977), Brecth (1974) uga isih akeh panliti liyane kang ora kajangkah saka wawasane panliti, nanging panliti isih ngrasa yen asil saka panliten kasebut isih kurang menehi gambaran kang cetha bab dheiksis mligine dheiksis dunung, kang uga dadi topik kang ditliti sajrone panliten iki. Dheiksis dunung minangka pangrembakane dheiksis ing basa Jawa narik kawigatene panliti merga saliyane durung ana kang njlentrehake kanthi njlimet uga durung nate karembug kanthi cetha tur jangkep. 

Dheiksis diperang dadi dheiksis wektu, dheiksis dunung, dheiksis persona, lan dheiksis panuduh, bab iku salaras klawan panemune Kaswantipurwo (1984). Dene Nababan (1987:40) ngandharake yen dheiksis diperang dadi lima, yaiku dheiksis persona, dunung, wektu, wacana lan sosial.  Panliti ing panliten iki luwih wigati menyang topik dheiksis dunung, merga dianggep nduweni bab kang nyleneh dhewe, kang amba lan ngrungkebi saperangan bidhang dheiksis. Dheiksis dunung uga isih ana perangan-perangane kang bakale wigati kanggo dijlimeti. Perangan-perangan kasebut tuwuh krana anane panliten sadurunge kang wis dirampungake dening para ahli. Kanggo menehi bukti lan luwih cethane kaya ngapa wujude dheiksis ing basa Jawa. Panliti nglumpukake dhata kanggo digunakake nliti dheiksis ing sajrone panliten iki. Tuladha ukara kang ngemu dheiksis dunung kaya mangkene.
(1) Bapak dhahar sega pecel ing pasar Sepanjang, ing kana 

    J
           W         Ge

K

bapak dhahar karo ibu.

 Tuladha kaya mangkono kuwi ngemu dheiksis dunung, bab iku bisa dititiki saka anane tembung kana kang ngener marang frasa ing pasar Sepanjang, tembung kana bisa owah maksude yen pangenere diganti nganggo tembung utawa frasa kang padha-padha bisa nuduhake anane dheiksis. Kang dadi wigatine paliten iki yaiku tembung-tembung kang dianggep ngamot dheiksis durung karowan lan durung pinesthi ngemu sipat dheiktik, bab kuwi merga ana titikan-titikan kang bisa digunakake nitiki sipat dheiktik. Tuladhane, tembung iki, kuwi, lan kae kalebu tembung dheiksis, nanging ora sakabehane tembung kasebut ana ing caturan bisa ditegesi ngemu dheiksis. Saliyane kuwi ana tembung kene, kono lan tembung kana, padha klawan tembung-tembung ing ndhwur, tembung kasebut lumrah bisa dadi dheiksis, nanging sajrone caturan tembung kasebut durung mesthi bisa ngemu teges dheiksis. Lan kang pungkasan yaiku ana tembung mrene, mrono lan mrana. Tembung-tembung kasebut uga kerep diucapake dening caturan, nanging tembung-tembung kasebut durung mesthi ngemu sipat dheiktik. Saliyane kuwi, ana frasa kang ngemu sipat dheiktik, bab kuwi gumantung saka ana pangenere lan ora ana pangenere.

Adhedhasar andharan ing ndhuwur panliten iki bakal ngandharakae dheiksis dunung kang mligi basa Jawa. Luwih mligine panliten iki mung bakal njlentrehake dheiksis dunung kang bisa dibuktekake lan diandharake ing majalah Panjebar Semangat. Mula, panliten iki uga mung nliti dhata kang awujud tulis, kang dianggep nduweni wewangun basa kang luwih sampurna. Semantik gramatikal minangka teori kang digunakake ing panliten iki, bisa dadi pathokan watesan. Anane perangan saka dhasar panandhes, obahe, pangener lan let dadi watesan kang baku, saka titikan panliten kang wis dirampungake dene para ahli. Dhata ing panliten iki mengko dijlentrehake kanthi cara linguistik deskriptif. 

Punjere Panliten

Adhedhasar landhesan panliten ing ndhuwur, punjere panliten iki ana patang prekara. Andharane ing ngisor iki.

(1) Dheiksis dunung ing basa Jawa adhedhasar panandhes

(2) Dheiksis dunung ing basa Jawa adhedhasar lete

(3) Dheiksis dunung ing basa Jawa adhedhasar pangener

(4) Dheiksis dunung ing basa Jawa adhedhasar obahe

Tujuwane Panliten

Tujuwan panliten iki yaiku kanggo njletrehake lan ngandharake punjere panliten ing ndhuwur. Tujuwan panliten iki yaiku:
(1) bisa njlentrehake dheiksis dunung ing basa Jawa adhedhasar panandhes

(2) bisa njlentrehake dheiksis dunung ing basa Jawa adhedhasar lete

(3) bisa njlentrehake dheiksis dunung ing basa Jawa adhedhasar pangener

(4) bisa njlentrehake dheiksis dunung ing basa Jawa adhedhasar obahe

Paedahe Panliten

Asil panliten iki nduweni paedah kang bisa diperang dadi loro, yaiku paedah teoretis lan paedah praktis. Andharan jangkepe ing ngisor iki.
Paedah Teoretis

Asil panliten bab dheiksis dunung iki bisa menehi tambahan pamawas ilmu basa umume kanggo ilmu lingusitik, lan mligine ing bidhang semantik gramatikal. Panliten ngenani dheiksis dunung diajab bisa nyengkuyung pangrembakane ilmu pragmatis semantis. Mligine maneh bisa melu urun rembug lan melu ngrembakake teori ngenani dheiksis dunung.

Paedah  Praktis

Asil saka panliten iki diajab bisa menehi panyengkuyung tumrap ngrembakane ilmu basa ing jagat pendhidhikan sekolahan lan pawiyatan luhur arupa materi pamulangan. Saliyane iku panliten iki uga nduweni paedah kanggo nyampurnakake panliten sadurunge.

Watesane Panliten
Panliten ngenani dheiksis iki bakal nduweni watesan dhata kang diltliti. Panliten iki nggunakake teori semantik pragmatis. Panliten iki mung bakal ngrembug dheiksis dunung kang wis ditulis awujud  tulisan dudu kang lisan. Panliti ngandharake dheiksis dunung wiwit saka teges, lan perangane. Basa dhata kang digunakake nggunakake basa Jawa ngoko. Dhata kang digunakake ing kene yaiku mung wujud tulisan kang ana lan wis kacithak ing majalah basa Jawa Panjebar Semangat ing antarane taun 1990 nganti 2015.

Mula ing wewatesan iki panliti mung matesi dheiksis dunung kang nganggo basa Jawa ngoko lan dheiksis dunung kang ana ing majalah Panjebar Semangat taun 1990 nganti taun 2015
Panjlentrehe Tetembungan


Kanggo menehi teges lan ngerti marang pamaca uga panliti, tetembungan kang digunakake prelu diwenehi teges, bab iki supaya luwih nggampangake anggone nliti lan ora ana kang kliru ngenani tembung-tembung kang dirasa baku kanggo dijlentrehake.  Tetembungan kang bakal ditegesi ing kene yaiku ana papat minangka dhasar perangan dheiksis dunung, yaiku: 
1. Dheiksis


Purwo (1984) Dheiksis yaiku tembung utawa frasa kang pangenere molah-malih, gumantung saka sapa pamicara lan mitrawicarane. Dheiksis yaiku kedadeyan semantis kang ana sajrone tembung utawa wewangunan basa kang pangenere bisa dingerteni cundhuk klawan kahanan pirembugan (konteks) lan nuduh marang samubarang ing luwar basa. Dadi luwih gampange dheiksis  yaiku tengara pangener, tegese tandha anane pangener (acuan) ing sajrone ukara kang ngemu dheiksis.

2. Dunung


Dunung yaiku panggon utawa lokasine sasaran kang paling ciyut, paaling cetha lan titi banget. Sajrone Bausastra (1939) dunung diwastani panggon kang paling ciyut sajrone tatarane papan.

3. Intensitas ing dheiksis dunung,

Intensitas minangka tataran temen lan orane maksud panutur ing dheiksis dunung. miturut KBBI yaiku kaanan tataran utawa ukuran intense. Dene, (Echols,1993:326) ngandharake yen Intensitas kuwi saka Basa Inggris intense kang ngemu teges semangat. Dene miturut Hazim (t.t:191), yen Intensitas yaiku katetegan tenaga kang didadekake siji kanggo ngupaya.

4. Mobilitas ing dheiksis dunung,

Mobilitas minangkaa sipat kang diamot ing ukara kang ngemu dheiksis dunung. Mobilitas yaiku dumadi saka tembung mobilis kang nduweni teges gampang nglakoni owah-owahan, pindhah, obah, utawa kepenak diobahake. Mobilitas yaiku kasiyagan kanggo obah, obah kang pindhah-pindhah (KBBI.1997).

5. Pangener ing dheiksis dunung, lan

Pangener minangka konteks sajrone dheiksis dunung. Pangener yaiku pola dhasar praduga kang ditetepake dhisik (KBBI, 1997:60). Saliyane saka KBBI uga wis ana panemune ahli kang ngrembug bab pangener, (Ade, 1995:78). Ngandharake yen pangener yaiku sakabehe tembung kang digunakake kanggo ngener marang tembung kang wis utawa during dijlentrehake, diandharake lan wis diucapake.

6. Let ing dheiksis dunung.

Let minangka ruwang kang ana ing antarane pamicara lan mitrawicara sajrone dheiksis dunung. Let yaiku angka kang nuduhake sepira adohe samubarang owah lan pindhah panggone lan dununge lumantar dalan tartamtu. (Henderson. 2004:21)

Tintingan Kapustakan
Bab II kang ditulis ing ngisor iki,(1) ngrembug babagan panliten ngenani dheiksisdunung kang wis tau ditliti,(2) konsep-konsep ngenani dheiksisdunung, lan (3) landhesan teori kang digunakake sajrone panliten iki.Luwih cetha lan gamblange coba wacanen andharan ing ngisor iki.

Panliten Ngenani Dheiksis lan Dheiksis Dunung

Djajasudarma (1993) ngrembug bab dheiksis. Dheiksis kang dirembug sajrone buku iki ora sepira njlimet, merga Fatimah, ing bukune luwih nengenake bab semantik, senajan sajrone uga kaamot sub-bab dheiksis. Dheiksis ing Fatimah merang dadi papat yaiku dheiksis pronomina, dheiksis kang sesambungan klawan awak, dheiksis kang sesambungan klawan pronominal demonstratif (panuduh), lan dheiksis kang sesambungan klawan wektu. Fatimah ora ngrembug luwih jero bab dheiksis amarga buku kang ditulis mung dadi pengantar minangka ilmu semantik.

Purwo ing dhesertasine (1984) uga nliti dheiksis. Dhesertasi minangka panliten kang lumrahe wis jangkep lan njlimet nyatane ora kaya kang kanggambarake, bab iku bisa dingerteni awit irah-irahan kang dijupuk dening Bambang Kaswanti Purwo . Saliyane amba amarga ora mung njlimet marang sabab, saka irah-irahan iki bisa dingerteni yen kang ana sajrone dhesertasi iki ngrembug bab dheiksis kanthi cara amba, ora mung dijupuk kaya sasub-bab dheiksis persona, dheiksis wektu, dheiksis sosial lan dheiksis dunung, bab iku kang dadi durung bungahe panliti ngenani asil saka dhesertasine Bambang Kaswanti Purwo

Dheiksis dunung yaiku tengara pangenere dunung. Dheiksis dunung nduweni kalungguhan kanggo nuduhake panggon, sangkan, lan tujuwan adhedhasar pangenere. Dheiksis dunung manggon ing ukara, sing ana pangenere. Dheiksis dunung bisa manggon ing sangarepe pangener utawa ing samburine pangener. Kang manggon ing sangarepe pangener disebut panyetha, lan kang manggon ing samburine pangener diarani panyulih. Tembung bisa diarani dheiksisdunung nalika nduweni kalungguhan kanggo menehi panuduh panggon, sangkan, lantujuwanadhedhasarpangenere.

Dheiksis dunung ana sesambungane klawan dununge pamicara lan sasaran utawa objek kang dimaksud pamicara. Dheiksis dunung magepokan klawan panggon ruwang utawa panggon panutur sajrone cecaturan. Panggon utawa ruwang bisa dadi dheiksis yen panggon bisa katon saka panggonan wong-wong kang nglakoni wicara sajrone cecaturan. Dheiksis dunung bisa katon saka panganggone tembung katerangan kang medharake panggon kaya: here (kene), kono, lan there (kana).
Tembung kana yaiku tembung katerangan panggonan kang luwih cedhak menyang samubarang panggon kang diaturake dening pamicara, lan pamicara kasebut ngerti ana endi panggon dununge samubarang kasebut.

Ukara kang ana tembung-tembung kanggo nuduhake panggonan, dheiksis dunung ana sajrone tembung kasebut, mung wae tembung kasebut nuduhake kanthi cara saka pangenere, bisa mergaanane tujuwan, utawa sangkan, uga ana tembung kang bisa nuduhake mungsawates panggon. Tuladhaneyaiku tembung iki, iku, lankae, tembung iki tegese samubarang kang dikarepake dening pamicara cedhak klawan pamicara. Tembung iku nduweni maksud samubarang kang dikarepake dening pamicara, mapane ana ing satengah-tengahe pamicara lan mitrawicara. Tembung iku tegese rada adoh saka pamicara, lan rada adoh saka mitrawicara. Tembung kae ing basa jawa nduweni maksud yen samubarang kang dikarepake iku mapan ana panggon kang adoh saka pamicara.
Dheiksis wis akeh ditliti dening para ahli. Agustina (1995:45) ngandharake yen dheiksis dunung yaiku samubarang kang menehi wujud marang panggon utawa panggonan kang disawang saka dununge pamicara lan sajrone cecaturan kasebut. Dene Nababan (1987:41) ngandharake yen dheiksis dunung menehi wujud marang panggon miturut pamicara ing cecaturan basa. Sakabehe basa kalebu basa Indonesia “kang cedhak klawan pamicara (ing kene) lan kang ora cedhak klawan pamicara (ing kana). Saliyane rong ahli mau Wijana (1998:6) ngandharake yen dheiksis yaiku tembung-tembung kang nduweni ener kang mesthi owah utawa pindhah-pindhah. 

Rahyono(2012) ngandharake yen dheiksis dunung (ing rahyono diwastani dheiksis ruwang) kalebu dheiksis kang nuduhake dununge panggon utawa pangener manggon. Kanggo nemtokake dununge objek dibutuhake titik pusat orientasi ruwang ing papan dunung panutur dumunung. Rahyono merang dheiksis dunung dadi telung perangan, yaiku nuduhake objek, nuduhake panggon, lan nuduhake owah-owahan obahe. Rahyono uga ngandharake yen ana sistim mobah lan netep sajrone dheiksis dunung, bab iku salaras klawan punjer panliten iki kang uga ngrembug bab obahe.

Buku kang ngemot bab dheiksis pancen wis ora sathithik maneh, nanging lumrahe saben ahli nduweni pambeda-pambedane teges, tumrap tegese dheiksis mligine dheiksis dunung iki. Ana kang ngandharake yen dheiksis yaiku samubarang cara kanggo ngenerake marang kasunyatan tartamtu lumantar panganggone basa, kang mung bisa dikira-kira miturut makna kang dianggep bener dening pamicara lan disebabake konteks (Cahyono, 1995:217). Saka andharane para ahli ing ndhuwur mratandhani yen dheiksis mligine dheiksis dunung wis tau ditliti kanthi amba. 
Antarane panemune Agustina lan Nababan nduweni pambeda kang ora sepira akeh bedane. Agustine ngandharake yen dheiksis dunung iku menehi wujud marang panggon utawa panggonan. Kaya dene agustina, nababan uga ngandharake yen dheiksis dunung iku menehi wujud marang panggon, nanging ana sathithik pambeda ing panemune kaloro ahli iki. Nababan nduweni panemu kang luwih cetha yaiku diwenehi tuladha lan wis diperang dadi cedhak lan ora cedhak. Saliyane panemu iku ana panemune wijana kang ngandharake yen dheiksis iku tembung-tembung kang nduweni acuan utawa kang mesthi owah utawa pindhah-pindhah. Panemune Wijana iki ora sepira digunakake ing panliten iki marga apa kang ana sajrone pamikirane panliti beda. Panliti luwih wigati marang panemune agustina lan nababan. Bedane panliten iki lan panliten kang wis tau ditindakake dening para ahli kasebut yaiku dheiksis kang ditliti mung wewates dheiksis dunung, kang bakal diperang adhedhasar patang dhasar, yaiku adhedhasar panandhes, lete, pangener lan obahe. Saka dhasar papat iku mau bakal nuwuhake panliten kang luwih jangkep serta njlimet.

Konsep ing Panliten Iki

Konsep ing panliten iki ngandharake anane dhiskusi kang dadi gronjale rasa ing atine panliti ngenani dheiksis dunung iki. Saka panlitene para ahli kang wis ana lan wis rampung, panliti malah saya digawe bingung merga anane pambeda ing saben panlitene para ahli iku mau. Rahyono nliti dheiksis dunung lan ngasilake panliten kang nengsemake, nanging apa kang ditliti durung bisa dadi rasa mareme panliti. Rahyono merang dheiksis dunung mung adhedhasar panuduhe objek, panggon, lan owah-owahan obahe. Dene Purwo, merang dheiksis dunung mung adhedhasar lete, yaiku cedhak, rada adoh, lan adoh. Senajan ing Purwo, dheweke uga ngrembug bab pangener, bab iku ora didadekake perangan dheiksis dunung. Kamangka, dhata dheiksis dunung kuwi ana kang nuduhake anane pangener. Saliyane wong loro iku uga ana Nababan kang ngrembug bab dheiksis dunung, dheweke merang dheiksis dunung dadi rong perangan, yaiku ana cedhak lan ora cedhak. Para ahli kabeh iku merang dheiksis dunung adhedhasar let lan nuduhake obahe. Kamangka ana kang luwih wigati kang samesthine kudu dadi perangan, yaiku kang nuduhake panggon, sangkan, lan tujuwan. Nanging, kena apa kok malah ora didadekake perangan? Bab iku dadi pitakon kang kudu dirampungi ing panliten iki.

Saka dhiskusi ing ndhuwur, mula sajrone panliten iki kang dijlimeti luwih jero yaiku (1) dheiksis dunung  ing basa Jawa adhedhasar panandhes.(2) dheiksis dunung ing basa Jawa adhedhasar lete.(3) dheiksis dunung ing basa Jawa adhedhasar pangener.(4) dheiksis dunung ing basa Jawa adhedhasar obahe.

Panandhes minangka perangan kang disebut dening panliti, perangan dheiksis dunung siji iki, tuwuh saka anane pamikire panliti, panliti nduweni panemu yen dheiksis dunung bisa lan kudu diperang adhedhasar panandhese, merga panandhes ing kene kalebu kang wigati. Saliyane panandhes uga ana pangener. Sadurunge iki, pangener wis disebut dening Purwo, nanging ora didadekake perangan.
Dheiksis Dunung ing Basa Jawa Adhedhasar Panandhes
Panandhes miturut KBBI (1997) yaiku kaanan tataran utawa ukuran intense. Bab kuwi isih menehi gambaran kang durung sepira cetha, merga anane sesambungan klawan basa kang asipat dheiktis durung katon. Dene, (John m. Echols, 1993:326) ngandharake yen panandhes (intensitas) kuwi saka basa inggris intense kang ngemu teges semangat. Dene miturut Hazim (t.t:191), yen panandhes yaiku katetegan tenaga kang didadekake siji kanggo ngupaya. Dadi panandhes kanthi cara gampangane dudutan bisa disebut minangka upaya kang dilakoni dening manungsa nganggo gedhene tekad supaya bisa nggayuh tujuwan. Saka jlentrehan lan pamanggihe para ahli, mula ing kene panliti bisa nggathukake panandhes klwan dheiksis dunung, yaiku upaya dening manungsa kanggo nggayuh tujuwan tartamtu kanthi tetege tekad. Ing kene nggayuh tujuwan kuwi kalebu panggon, sangkan lan tujuwan dening dehiksis dunung. Dheiksis bisa dumadi perangan saka dhasar panandhes iki, kang kapisan yaiku panandhes kang nuduhake panggon, banjur panandhes kang nuduhake sangkan, lan kang pungkasan yaiku panandhes kang nuduhake tujuwan.
Dheiksis Dunung ing Basa Jawa Adhedhasar Lete
Let yaiku angka kang nuduhake sepira adohe samubarang owah panggone lan dununge lumantar dalan tartamtu. (Tom Henderson. 2004:21). Dheiksis dunung diperang adhedhasar let, panandhes, obahe lan adhedhasar pangener. Nanging bab perangan let, ing kene dheiksis dunung dipangaribawani banget klawan anane let. Sajrone dheiksis let minangka dhasar kang wigati banget, ing kasus apa wae perangan apa wae kang ngemu dheiksis, let bakal ana lan mangaribawani maksud uga makna saka panutur. Mula let ing kene nduweni kalungguhan kang baku. Sajrone let, dheiksis diperang dadi telu, yaiku ana dheiksis dunung cedhak, dheiksis dunung rada adoh lan dheiksis dunung adoh. Saka perangan-perangan kuwi mengko uga bakal isih ana perangan maneh kang bakal dijlentrehake dening panliten ing sub-bab sabanjure.
DheiksisDunung ing Basa Jawa Adhedhasar Pangener (Acuan)

Pangener yaiku pola dhasar praduga kang ditetepake dhisik (KBBI, 1997:60). Saliyane saka KBBI (1997) uga wis ana panemune ahli kang ngrembug bab pangener, (Galang Ade, 1995:78). Ngandharake yen pangener yaiku sakabehe tembung kang digunakake kanggo ngener parang tembung kang wis dijlentrehake, diandharake lan wis diucapake. 


James (1984), uga urun rembug bab pangener, yaiku samubarang kang digunakake manungsa kang menehi katrangan (pamicara) kanggo nyengkuyung utawa negesi panemu teges. Pangener kira-kira nganggo faktuwal lan nonfaktuwal. Pangener faktuwal kasengkuyung adhedhasar anane seksi, Neteptik pangener uga bisa awujud sajrone wujud bukti, solah bawa lan kredibilitas. Sumber materi pangener yaiku Panggon materi kasebut ditemokake (Curtis, lan B;Floyd, James J. 1996:295)


Miturut Lasa (1994:33) pangener saka Basa Inggris reference kang ngemu teges nuduhake marang , nyebut. Uga kerep ditegesi acuan, rujukan, sebab jinis koleksi iki sengaja disiyapake kanggo menehi katrangan, jlentrehan ing bab-bab tartamtu.


Saka andharane para ahli bisa dijupuk dudutan yen pangener yaiku samubarang kang digunakake dening pamicara kanggo menehi panyengkuyung paneges, supaya apa kang dimaksud bisa dingerteni dening mitrawicara.
DheiksisDunung ing Basa Jawa Adhedhasar Obahe

Obahe (Mobilitas) yaiku dumadi saka tembung mobilis kang nduweni teges gampang nglakoni owah-owahan, pindhah, obah, utawa kepenak diobahake. Obahe yaiku kasiyaganan kanggo obah, obah kang pindhah-pindhah (KBBI.1997).


Perangan dheiksis dunung salah sijine yaiku perangan kang kawangun saka dhasar obahe, ing kene ana perangan netep lan perangan mobah. Kaloro perangan kasebut yaiku nuduhake sipate tembung utawa frasa kang mobah utawa netep.
Teori Kanggo Panliten iki
Teori kang digunakake ing panliten iki yaiku nganggo cecaketan semantik. semantik uga kalebu bidhange dheiksis dunung. Verhar (2001:9) ngandharake yen teori semantik iku teori ngenani makna. sajrone ilmu basa, semantik iku dadi salah sawijine ilmu kang ngrembug babagan teges. teges yaiku perangn sistematikane basa kang tujuwane kanggo nggoleki maknane. makna bisa dititiki nganggo limang bab. Adhedhasar surasane wantah-entar, denotatif, konotatif. Kaping pindho yaiku sesambungan makna. banjur kang katelu anane wilayahe makna. kang kapapat ngenani jeneng lan istilah. Lan pungkasane yaiku owah-owahane teges. 

Dene semantik bisa diperang dadi telu, ana semantik leksikal, semantik gramatikal kang manggon ing tengah, lan kang pungkasan yaiku semantik pragmatik. Semantik leksikal yaiku salah sawijine perangan saka semantik kang mung bisa dititiki nalika anane tuturan saka panutur, kang nuduhake anane tuturan kanthi cara langsung, nanging senajan kaya mangkono, ing wujude tulisan uga bisa ditemokake, senajan luwih sathithik. Bakune, semantik leksikal mung ngrembug tembung lan mung satembung sajrone ukara, kang nduweni makna, lan pangener kang tetep utawa padha. Tanpa kudu ditulis utawa dituturake ing ukara iku mau, makna tembung kang dituturake utawa ditulis wis cetha lan ora gonta-ganti.Jackendoff menehi gambaran rangka kerja kanggo makili wewangunan konseptual leksikal kang wis dirembakake lan wis disampurnakake dening Jackendoff. Jackendoff (1990) lan (1992) dheweke ngandharake lan nyebut wewangunan iki minangka titik interface antarane tata basal an kognisi. Dheweke nduweni panemu yen GQ menehi tataran representasi nalika sesambungan konseptual kang lumrah kang ndhasari semantik koheren leksikal (mligi tembung) disumadyakake.

Semantik gramatikal yaiku salah sawijine perangan saka semantik kang dumadi merga anane proses gramatikal, tembung kang nduweni pangener kang molah-malih lan ora nduweni makna kang cetha sadurunge anane pangener, iku bisa diarani semantik gramatikal. Shalom (1996-1997) ngandharake yen ana ekspansi kang gedhe sajrone sumber resmi saka kaloro jinis teori kang dicakake kanggo basa alami lan teori modhel kang digunakake kanggo nemtokake intrepretasi. Tuladha pangrembakan kang wis dilakoni yaiku nuduhake kategori gramatikal fleksibel ditemtokake kanthi jinis kang salaras, uga seserepan saka pirang-pirang jinis owah-owahan panliten ing CG.

Parera (1990:45) nyebut semantik gramatikal iki nganggo sebutan semantik struktural, Parera ngandharake yen semantik struktural bisa dititiki nalika ing saben tembunge nduweni sesambungan klawan tembung liyane. Anane pangener sajrone ukara dheiksis, ing kono katitik anane semantik gramatikal. Dheiksis dunung kalebu ing semantik gramatikal merga dheiksis dunung nduweni wewangunan sajrone ukarane, kang ngemu makna ing saben tembunge, lan nduweni makna kang mesthi ana sesambungane klawan tembung utawa frasa ing saukara kasebut, sing yen tembung sajrone ukara iku mau diowahi bakal ngowahi makna ukara kang ana.

Semantik gramatikal banget anggone raket sesambungane klawan sintagmatik. Parera (2009) ngandharake yen sintagmatik yaiku sesambungan kang ana sajrone tataran ukara. Sintagmatik bisa dibuktekake nganggo cara distribusional, yaiku ngilangi, nambahi, ngowahi, lsp.  Sintagmatik nuduhake sesambungan antarane wujud basa kang nyebabake anane kalungguhane gramtikal lan gunane gramatikal. Kalungguhan lan guna gramatikal iku bakal nuwuhake makna gramatikal. Sesambungan sintagmatik iku wis nemtokake kalungguhan lan guna gramatikal wujud basa kasebut. Iku mbuktekake yen owahan ing sajrone struktur ukara, bakal ngowahi makna sajrone wewangunan ukara kasebut. Mula, panggonan tembung ing sajrone ukara ora kena diowahi utawa diwolak-walik. Kedadean kaya mangkono bisa dibuktekake ing dheiksis dunung.   Saka andharan ing ndhuwur, Dheiksis dunung kang dadi topik ing panliten iki manggon ing sintagmatik minangka ancangan saka semantik gramatikal.
Tatacara Panliten
Tata cara kang digunakake dening panliti bakal kaandharake ing kene. Dijupuk saka panliten-panliten kang wis dirampungake, tata cara kang digunakake memper. Tata cara panliten kang digunakake ing panliten iki uga ora beda adoh klawan panliten kang wis karampungake sadurunge. Bab-bab kang diandharake yaiku titikane panliten, ubarampe panliten, lan tatacarane panliten.

Titikane Panliten

Ana ing subbab iki diandharake ngenani titikane panliten. Ing titikane panliten iki diperang dadi loro, yaiku jinise panliten lan sipate panliten.

Jinise Panliten
Jinise panliten iki yaiku linguistik dheskriptif. Panliten linguistik dheskriptif yaiku nggambarake tuturan lan sesambungane ngenani semantik, sintaksis, lan fonologi, lumrahe awujud wujud gramatikal utawa variyabel (Kridalaksana, 2008:47). Dene  (Chaer, 2007:14) ngandharake yen linguistik dheskriptif yaiku panliten kang ngupaya ngandharake lan njlentrehake basa kanthi cara apa anane ing wektu tartamtu. Panliten linguistik dheskriptif ngupaya kanggo ngandharake lan njlentrehake isi panliten kanthi sacetha-cethane lan sagamblang-gamblange.

Sipate Panliten


Panliten iki kalebu jinise panliten sinkronis, amarga basa kang ditliti ing panliten ikiyaiku basa ing jaman saiki (Kridalaksana, 2008:222). Mahsun (2012:117) uga weneh rembug yen panliten sinkronis yaiku panliten basa kanthinliti fenomena sawijine basa ing wektu tartamtu. Panliten basa kanthi cara sinkronis yaiku panliten sing ditindakake kanthi ndeleng fenomena basa ing waktu tartamtu lan nduweni sipat dheskriptif. Ana telung cara sing ditindakake, yaiku nyepakake dhata, nganalisis dhata, lan ngrumusake asile panliten. Panliten iki bakal njlentrehake ngenani dheiksis dunung ing basa Jawa kang diperang adhedhasar intensitase, lete, pangenere, lan mobilitase. 

Ubarampene Panliten

Ubarampe kang digunakake ing panliten iki yaiku wujud dhata, sumber saka endi antuke dhata, lan instrumen kang bakal ditliti sajrone panliten iki. Luwih cethane coba pirsanan andharan ing ngisor iki.

Dhata lan Sumbere Dhata

Ahsen (sajrone Mahsun, 2005:230) mbedakake dhata panulisan dadi rong jinis, yaiku dhata sing awujud angka lan dhata sing ora awujud angka. Dhata jinis sing ora awujud angka yaiku dhata sing bisa dititiki kanthi ancangan kualitatif. Dhata sing ora awujud angka iki ora bisa dimanipulasi, ora bisa ditemokake jumlahe, lan ora bisa digoleki rata-ratane lumantar statistika.

Sudaryanto (1988:44) mbedakake dhata dadi rong werna, yaiku dhata dhasar lan dhata panyengkuyung. Dhata dhasar yaiku dhata kang dijlentrehake. Dene dhata panyengkuyung kuwi dudu dhata kang dijlentrehake, nanging dhata kang digunakake kanggo nyengkuyung dhata dhasar kang dijlentrehake. Dhata dhasar kang digunakake sajrone panliten iki yaiku dhata-dhata kang arupa ukara kang ngemu aspek, modhalitas, utawa adverbia temporal (dheiksis dunung) kang karaketan verba-verba sajrone sumber dhata yaiku Majalah Panjebar Semangat.

Andharan kasebut cundhuk klawan panemune Ahsen kang ngandharake yen ciri saka panliten kualitatif yaiku nduweni sipat kang alamiah, dadi anggone nindakake panliten iki ora ana sing dimanipulasi. Panliten iki asli, bener-bener panliten kang nggunakake dhata-dhata tulis. Mula, dhata kang diasilake saka sumber dhata kalawarti Panjebar Semangat iki dianggep selaras karo jinis panliten kang dilakoni dening panliti.


Dhata kang digunakake ing panliten iki, yaiku dhata tulis awujud tembung, frasa, ukara, lan klausa, kang ngamot dheiksis dunung sajrone dhata kasebut, dhata kang dijupuk yaiku dhata kang wis kapacak ing majalah basa Jawa Panjebar Semangat.

Instrumen Panliten

Instrumen ing panliten iki kaperang dadi loro, yaiku instrumen utama lan instrumen panyengkuyung. Instrumen utama ing panliten iki yaiku panliti dhewe, amarga panliti dhewe sing nggolek dhata, njlentrehake, lan nulis panliten iki. Panliti uga luwih ngerti ngenani dheiksis dunung ing Basa Jawa lan nduweni kuwasa nemtokake samubarang sajrone panliten iki (deleng Sugiyono, 2011:222). Dene instrumen panyengkuyunge yaiku piranti kanggo menehi tandha, nulis, nyethet lan ngetig, lan sapanunggalane piranti liya sing ana gandheng rakete klawan piranti kasebut.
Tatacarane Panliten

Cara kanggo nliti iku dadi salah sijine babagan kang wigati banget sajrone ngrampungi panliten. Kasil orane anggone nglaksanakake panliten uga katemtokake dening cara kang digunakake kanggo nliti. Mula, cara kang trep bisa ndadekake sawijine panliten nduweni asil kang apik lan ilmiyah. Panlitenngenani dheiksis dunung basa jawa iki nggunakake telung cara panliten, yaiku  (1) tata cara nglumpukake dhata, (2) tata cara njlentrehake dhata, lan (3) tata cara nyuguhake asil jlentrehane dhata (Sudaryanto, 1988:57). Saben tata cara kuwi nduweni ancangan lan tehnik dhewe-dhewe. Ancangan lan tehnik mau bakal diandharake kaya mangkene.

Tatacara Nglumpulake Dhata

Tata cara nglumpukake dhata ing panliten iki nggunakake tehnik semak lan tehnik cathet. Tehnik semak ora mung digunakake kanggo panliten kang dhatane awujud basa lisan, nanging uga bisa kanggo panliten kang dhatane awujud basa tulis. Bab iki salaras karo pamawase Sudaryanto (2015:207), ngandharake yen basa kang tinulis sejatine uga bisa nggunakake tehnik semak yen ditliti wujude. Panliti naliki maca dhata kaya-kaya mbaleni ngucapake teks kasebut senajan ora kaucap lumantar piranti wicara, nanging kaucap ing njero ati.

Tehnik kanggo nglumpukake dhata kang kapindho yaiku tehnik cathet.  Tehnik cathet kang digunakake ing dhata tinulis yaiku  nyathet apa kang cundhuk lan dibutuhake dening panliti kanggo panliten iki (Mahsun, 2006:93-94). Sing perlu dicathet ing panliten iki yaiku dhata-dhata kang kalebu dheiksis dunung kang ana sajrone majalah basa Jawa Panjebar Semangat.

Saka tehnik kang digunakake nalika nglumpukake dhata iku mau, mula tata cara nglumpukake dhata ing panliten iki yaiku: 1) ndeleng langsung tulisan kang ngemu Dheiksis kang wis ditulis, lan 2) dhata kang dibutuhake banjur dicathet dening panliti.

Tatacara Njlentrehake Dhata

Tatacara njlentrehake dhata sajrone panliten iki dilakoni kanthi nggunakake metodhe agih (Sudaryanto, 1988:13) utawa distribusional (Djajasudarma, 1993:58). Metodhe agih utawa distribusional yaiku metodhe analisis basa kanthi nggunakake perangan-perangan saka basa kang ditliti kasebut. Metodhe agih utawa distribusional ditrepake kanthi nggunakake (1) substitusi utawa ngganti. Tehnik kasebut digunakake kanthi nylarasake bab-bab kang dibutuhake sajrone njlentrehake dhata-dhata kang awujud ukara-ukara kang asipat dheiktis. Ngganti tembung kang ngamot dheiksis ing dhata dadi cara kang paling gampang kanggo menehi bukti yen sajrone dhata kasebut ngemu dheiksis dunung. Tuladhane ing ngisor iki:

(1) Kali Brantas kae wis ana wiwit dumadine Jawa, kali sing manggon ing kabupaten Mojokerto kae pancen wis lawas.

Saka tuladha ing ndhuwur bisa dingerteni yen dhata kasebut, nuduhake samubarang kang mapan adoh saka pamicara lan uga adoh saka mitrawicara. Wis dadi watesane pamerange dheiksis dunung, yaiku yen adoh samubarang kang dikarepake ora katon saka paningale pamicara utawa mitrawicara.

Tembung kae tanpa dijlentrehake maneh mitrawicara wis ngerti, yen sing dikarepake pamicara, kali kang dikarepake iku kali kang panggon panggonane adoh saka pamicara uga mitrawicara. Lumrahe pamicara lan mitrawicara iki ora mapan ing cedhake panggon kali iku mau, marga yen ana cedhake ora bakal nggunakake tembung kae. Tembung kae nduweni npangener marang tembung Mojokerto.

(1a) Kali Brantas mrana wis ana wiwit dumadine Jawa, kali sing manggon ing kabupaten Mojokerto kae pancen wis lawas.

Sawise dingerteni bukti apa kang bisa nuduhake anane dheiksis, banjur lagi diganti tembung kang nuduhake tembung dheiksis iku mau nganggo tembung liya, saka owah-owahan kasebut makna sajrone ukara bakal owah lan bubrah, mula ing kono dheiksis wis bisa dingerteni lan dibuktekake yen ana ing dhata kasebut.

Kodhe dhata yaiku kodhe kang digunakake kanggo nuduhake sumber dhata kang ditliti sajrone jlentrehane panliten iki, dhata kang diantukake saka majalah Panjebar semangat yaiku awujud tulisan, ing rubrik sajrone Panjebar Semangat wiwit taun 1990 nganti 2015. Panulisan kodhe dhata diwiwiti saka format, yaiku buka kurung, banjur dibacutake nulis jenenge majalah, banjur edhisi, banjur taun, sawise kuwi rubrik, lan ing pungkasane yaiku nuduhake kaca. Majalah ing kene cetha nganggo Panjebar Semangat, mula panliti nulis ing panliten iki nganggo tulisan PS, minangka cekakan saka judhul majalah Panjebar Semangat. Dibacutake edhisi, edhisi ing kene yaiku sing lumrah kapacak ing samake majalah, banjur taun majalah iku mau disumebarake, yaiku bisa ing antarane taun 1990 nganti taun 2015, gumantung saka majalah taun pira dhata iku mau diantukake. Sawise kuwi banjur nulis rubrik, rubrik kang ana sajrne majalah PS iki maneka warna, ana cerkak, cerbung, cermis, sariwarta, pangudarasa lan liya-liyane, jeneng rubrik iku mau banjur dicekak, jangkepe rubrik lan cekakane wis tinulis ing cekakan. Pungkasane yaiku nulis kaca, dadi saka kaca pira dhata iku mau diolehi bakal ditulis ing format mburi dhewe, sawise kuwi ditutup nganggo tutup kurung.

Tatacara Nyuguhake Asil Jlentrehan Dhata

Tata cara nyuguhake asil panliten iki kanthi wujud lapuran asil panliten kang tinulis. Lapuran kasebut awujud lapuran asile nalika nglumpukake lan njlentrehake dhata. Tata cara nyuguhake asil panliten iki uga kanthi cara informal utawa nggunakake tembung-tembung kang lumrah kaya biyasane. Bab iki salaras karo pamawase Sudaryanto (2015:241) panjenengane ngandharake yen metodhe kanggo nyuguhake asil panliten ana loro yaiku metodhe formal lan metodhe informal. Metodhe formal yaiku tata cara nyuguhake asil panliten kanthi nggunakake tandha utawa lambang tartamtu, dene metodhe informal yaiku tata cara nyuguhake asil panliten kanthi nggunakake basa kang salumrahe tanpa anane pralambang. Mula panliten iki nggunakake metodhe informal.
Asil Panliten lan Dhiskusi

Saka andharan lan jlentrehan ing ndhuwur, tembung kang kalebu dheiksis durung temtu bisa diarani dheiksis. Tembung utawa frasa bisa diarani dheiksis nalika tembung lan frasa kasebut nduweni pangener lan bisa nuduhake panggon, tujuwan, utawa sangkan. 

Dheiksis dunung adhedhasar panandhes bisa nuwuhake perangan eksistensi (panggon), genetif (sangkan), lan purposif (tujuwan). Saka perangan kasebut bisa nglompokake tembung-tembung kang kamot sajrone perangan-perangan kasebut. Sajrone dheiksis dunung adhedhasar panandhes panggon bisa dibuktekake nganggo tembung kene, kono, lan kana. Dheiksis dunung adhedhasar panandhes sangkan bisa dibuktekake nganggo tembung iki, kuwi, lan kae. Dheiksis dunung adhedhasar panandhes tujuwan bisa dibuktekake nganggo tembung mrene, mrono, lan mrana. 

Bagan ing ndhuwur bisa dingerteni yen dheiksis dunung ing basa Jawa bisa diperang adhedhasar panandhese. Dheiksis dunung nalika diperang adhedhasar panandhes bisa nuwuhake anane perangan yaiku dheiksis dunung panandhes panggon, dheiksis dunung panandhes sangkan, lan dheiksis dunung panandhes tujuwan. Sajrone perangan iki uga ngamot let sajrone dhata. Dadi saben perangan ing dheiksis dunung mesthi bakal kamotan kang arane let.


Dheiksis dunung adhedhasar panandhes panggon bakal bisa diperang maneh adhedhasar lete, yaiku cedhak kang ana sajrone tembung kene, banjur dheiksis dunung panandhes panggon rada adoh kang bisa dibuktekake ing tembung kono, lan kang pungkasan yaiku dheiksis dunung intesitas panggon adoh kang bisa dibuktekake lan ditemokake sajrone ukara utawa  kang ana tembunge kana.


Dheiksis dunung adhedhasar panandhes sangkan uga bisa diperang maneh adhdhasar let, yaiku cedhak kang kamot sajrone ukara kang ana tembunge iki. Banjur, dheiksis dunung adhedhasar panandhes sangkan rada adoh bisa ditemokake ing ukara kang ngamot tembung kuwi utawa iku. Kang pungkasan dheiksis dunung adhedhasar panandhes sangkan adoh bisa ditemoakake lan dibuktekake sajrone ukara kang ana tembunge kae.


Dheiksis dunung adhedhasar panandhes tujuwan uga bakal bisa diperang maneh adhedhasar lete. Dheiksis dunung adhdhasar panandhes tujuwan cedhak bisa ditemokake ing ukara kang ngamot tembung mrene, dene dheiksis dunung adhedhasar panandhes tujuwan rada adoh bisa ditemokake lan dibuktekake sajrone ukara kang ana tembunge mrono, banjur kang pungkasan yaiku dheiksis dunung adhdhasar panandhes adoh bisa ditemokake lan dibuktekake sajrone ukara kang ngamot tembung mrana.


Dheiksis dunung adhedhasar pangener bisa nuwuhake perangan dheiksis dunung panyulih, lan dheiksis dunung panyetha. Dheiksis dunung adhedhasar pangener panyulihne bisa dibuktekake nganggo tembung iki, kuwi, kae, kene, kono, kana, mrene, mrono, lan mrana. Tembung kang lumrah ana ing dheiksis bisa digunakake kanggo mbuktekake anane dheiksis ing perangan panyulih iki. Dudutan kasebut yen digawe bagan kaya mangkene.

Bagan ing ndhuwur bisa menehi kawruh yen dheiksis dunung ing basa Jawa adhedhasar obahe bisa dipantha dadi loro. Perangane yaiku dheiksis dunung pangener panyulih lan dheiksis dunung pangener panyetha. Saka perangan-perangan kasebut uga tetep bakal ngamot anane let ing dhatane. Dheiksis dunung ing basa Jawa pangener panyulih cedhak bisa ditemokake lan dibuktekake nalika ana tembung iki, kene lan mrene sajrone uka utawa . Dheiksis dunung ing basa Jawa pangener panyulih rada adoh bisa ditemokake sajrone ukara kang ngemu tembung kuwi utawa iku, kono lan tembung mrono. Banjur, kang pungkasan yaiku dheiksis dunung ing basa Jawa pangener panyulih adoh kang bisa ditemokake lan dibuktekake nalika ana ukara utawa  kang ngamot tembung kae, kana lan tembung mrana.


Dheiksis dunung ing basa Jawa pangener panyetha cedhak bisa ditemokake lan dibuktekake nalika ana tembung iki, kene lan mrene sajrone ukara utawa . Dheiksis dunung ing basa Jawa pangener panyetha rada adoh bisa ditemokake sajrone ukara kang ngemu tembung kuwi utawa iku, kono lan tembung mrono. Banjur, kang pungkasan yaiku dheiksis dunung ing basa Jawa pangener panyetha adoh kang bisa ditemokake lan dibuktekake nalika ana ukara utawa  kang ngamot tembung kae, kana lan tembung mrana.


Dheiksis dunung adhedhasar obahe bisa nuwuhake perangan dheiksis dunung mobah, lan dheiksis dunung netep. Dheiksis dunung mobah bisa dibuktekake nganggo tembung mrene, mrono, lan mrana. Dene dheiksis dunung adhedhasar obahemobah bisa dibuktekake nganggo tembung iki,kuwi,kae, kene, kono lan kana. Dudutan kasebut yen ditulis nganggo bagan kaya mangkene

Bagan ing ndhuwur bisa dingerteni yen dheiksis dunung bisa diperang adhedhasar mobiltas, kang ndadekake anane perangan dheiksis dunung netep lan dheiksis dunung mobah. Sawise kuwi dheiksis dunung adhedhasar obahe bisa diperang maneh adhedhasar panandhes, yaiku bisa ndadekake anane perangan dheiksis dunung netep panggon, lan dheiksis dunung netep sangkan. Ing perangan mobah uga bisa diperang adhedhasar panandhes, kang ndadekake dheiksis dunung mobah tujuwan. Ing ngisor iki asil panliten dheiksis dunung kang diperang adhedhasar obahe banjur diperang maneh adhedhasar let.

Bagan ing ndhuwur bisa dingerteni yen dheiksis dunung adhedhasar obahe netep bisa diperang maneh adhdhasar let. Dheiksis dunung adhedhasar obahenetep cedhak bisa ditemokake lan dibuktekake sajrone ukara kang ngamot tembung iki lan kene. Dheiksis dunung adhedhasar obahenetep rada adoh bisa ditemokake lan dibuktekake sajrone ukara utawa  kang ngamot tembung kuwi utawa iku lan tembung kono. Dheiksis dunung adhedhasar obahenetep adoh bisa ditemokake lan dibuktekake sajrone ukara utawa  kang ngamot tembung kae lan tembung kana.


Dheiksis dunung adhedhasar obahemobah bisa diperang adhedhasar lete uga, perangan kang tuwuh yaiku dheiksis dunung adhedhasar obahemobah cedhak kang bisa ditemokake sajrone ukara kang ngamot tembung mrene. Dheiksis dunung adhedhasar obahemobah rada adoh bisa ditemokake lan dibuktekake sajrone ukara kang ngamot tembung mrono. Banjur kang pungkasan dheiksis dunung adhedhasar obahemobah adoh kang bisa ditemokake sajrone ukara kang ngamot tembung mrana.


Dheiksis dunung adhedhasar let kalebu dhasar kang paling baku sajrone dheiksis, bukti kang wis ditemokake dening panliti let ing dheiksis dunung katut sajrone perangan apa wae. Dheiksis dunung adhedhasr let bisa nuwuhake anane perangan dheiksis dunung cedhak, dheiksis dunung rada adoh, lan dheiksis dunung adoh. Sajrone dheiksis dunung adhedhasar let cedhak bisa dibuktekake nganggo tembung iki, kene lan mrene. Dheiksis dunung adhdhasar let rada adoh bisa dibuktekake nganggo tembung kuwi, kono lan tembung mrono. Dudutan kasebut yen digawe bagan kaya mangkene.
Bagan ing ndhuwur bisa dingerteni yen dheiksis dunung adhedhasar let perangane padha klawan perangan liya kang wis digandhengake, mula let sajrone dheiksis dunung bisa dadi titikane dheiksis dunung.

Bali maneh menyang bab kang wis dirembug ing ndhuwur, yaiku anane dheiksis dunung adhedhasar sangkan. Tembung-tembung kang bisa dadi bukti anane dheiksis dunung adhdhasar sangkan nduweni pambeda lan kagolong nyleneh sajrone panliten iki. Tembung-tembung kasebut bisa nuduhake panggon, nanging uga bisa nuduhake wektu. Bab kuwi saka akehe dhata kang ditemokake dening panliti, sajrone Panjebar Semangat akeh banget panganggon tembung kang bisa nuwuhake anane dheiksis kasebut, nanging ora kabeh lan malah-malah mung sithik kang bisa nuwuhake anane dheiksis dunung ing kono, mula dhata kang kalebu dheiksis dunung sangkan iki kalebu kang paking beda tur nyleneh. Saliyane kuwi, tembung-tembung kang bisa nuduhake dheiksis dunung sangkan nuwuhake makna kang negesi anane barang, kewan lan manungsa.
Bagan ing ndhuwur menehi jlentrehan ing panliten iki, kang nggunakake cara silang. Dadi, perangan babon utawa perangan baku kang kawangun dadi 10 subbab, yaiku adhedhasar panandhes kang ana 3 perangan, banjur adhedhasar let ana 3 perangan, adhedhasar obahe ana 2 perangan lan adhedhasar pangener ana 2 perangan. Saka 10 perangan iku mau nalika disilangake dadi 100 perangan anyar, nanging ora kabeh perangan bisa digoleki dhatane merga ana princen kang kang ora dadi merga ora bisa di gathukake klawan kawangune perangan. Sawise disilangake kang bisa didadekake perangan anyar ana 68 perangan. Lan kang dadi ing panliten mung 67 perangan, merga ana 1 perangan kang ora ana dhatane ing majalah Panjebar Semangat.
Bagan ing ndhuwur yaiku asil silangan saka dhasar panandhes panggon kang ngasilake 6 perangan,  yaiku ana dheiksis dunung ing basa Jawa adhedhasar panandhes panggon panyulih, dheiksis dunung ing basa Jawa adhedhasar panandhes panggon panyetha, dheiksis dunung ing basa Jawa adhedhasar panandhes panggon cedhak, dheiksis dunung ing basa Jawa adhedhasar panandhes panggon rada doh, dheiksis dunung ing basa Jawa adhedhasar panandhes panggon adoh, lan dheiksis dunung ing basa Jawa adhedhasar panandhes panggon netep.
Asil silangan saka dhasar panandhes sangkan ngasilake 6 perangan, yaiku dheiksis dunung ing basa Jawa adhedhasar panandhes sangkan panyulih, dheiksis dunung ing basa Jawaadhedhasar panandhes sangkan panyetha, dheiksis dunung ing basa Jawa adhedhasar panandhes sangkan cedhak, dheiksis dunung ing basa Jawa adhedhasar panandhes sangkan rada adoh, dheiksis dunung ing basa Jawa adhedhasar panandhes sangkan adoh lan dheiksis dunung ing basa Jawa adhedhasar panandhes sangkan netep.
Asil silangan saka dhasar panandhes tujuwan ngasilake 6 perangan, yaiku dheiksis dunung ing basa Jawa adhedhasar panandhes tujuwan panyulih, dheiksis dunung ing basa Jawa adhedhasar panandhes tujuwan panyetha, dheiksis dunung ing basa Jawa adhedhasar panandhes tujuwan cedhak dheiksis dunung ing basa Jawa adhedhasar panandhes tujuwan rada adoh, dheiksis dunung ing basa Jawa adhedhasar panandhes tujuwan adoh, dheiksis dunung ing basa Jawa adhedhasar panandhes tujuwan mobah.
Asil silangan saka dhasar pangener panyulih ngasilake 8 perangan, yaiku dheiksis dunung ing basa Jawa adhedhasar pangener panyulih panggon, dheiksis dunung ing basa Jawa adhedhasar pangener panyulih sangkan dheiksis dunung ing basa Jawa adhedhasar pangener panyulih tujuwan, dheiksis dunung ing basa Jawa adhedhasar pangener panyulih cedhak, dheiksis dunung ing basa Jawa adhedhasar pangener panyulih rada adoh, dheiksis dunung ing basa Jawa adhedhasar pangener panyulih adoh, dheiksis dunung ing basa Jawa adhedhasar pangener panyulihnetep, dheiksis dunung ing basa Jawa adhedhasar pangener panyulihmobah.
Asil silangan saka dhasar pangener panyetha ngasilake 8 perangan, yaiku dheiksis dunung ing basa Jawa adhedhasar pangener panyetha panggon, dheiksis dunung ing basa Jawa adhedhasar pangener panyetha sangkan, dheiksis dunung ing basa Jawa adhedhasar pangener panyetha tujuwan, dheiksis dunung ing basa Jawa adhedhasar pangener panyetha cedhak, dheiksis dunung ing basa Jawa adhedhasar pangener panyetha rada adoh, dheiksis dunung ing basa Jawa adhedhasar pangener panyetha adoh, dheiksis dunung ing basa Jawa adhedhasar pangener panyethanetep, dheiksis dunung ing basa Jawa adhedhasar pangener panyethamobah.
Asil silangan saka dhasar let cedhak ngasilake 7 perangan, yaiku dheiksis dunung ing basa Jawa adhedhasar let cedhak panggon, dheiksis dunung ing basa Jawa adhedhasar let cedhak sangkan, dheiksis dunung ing basa Jawa adhedhasar let cedhak tujuwan, dheiksis dunung ing basa Jawa adhedhasar let cedhak panyulih, dheiksis dunung ing basa Jawa adhedhasar let cedhak panyetha, dheiksis dunung ing basa Jawa adhedhasar let cedhak netep, dheiksis dunung ing basa Jawa adhedhasar let cedhak mobah.
Asil silangan saka dhasar let rada adoh ngasilake 7 perangan, yaiku dheiksis dunung ing basa Jawa adhedhasar let rada adoh panggon, dheiksis dunung ing basa Jawa adhedhasar let rada adoh sangkan, dheiksis dunung ing basa Jawa adhedhasar let rada adoh tujuwan, dheiksis dunung ing basa Jawa adhedhasar let rada adoh panyulih, dheiksis dunung ing basa Jawa adhedhasar let rada adoh panyetha, dheiksis dunung ing basa Jawa adhedhasar let rada adoh netep, dheiksis dunung ing basa Jawa adhedhasar let rada adoh mobah.
Asil silangan saka dhasar let adoh ngasilake 7 perangan, yaiku dheiksis dunung ing basa Jawa adhedhasar let adoh panggon, dheiksis dunung ing basa Jawa adhedhasar let adoh sangkan, dheiksis dunung ing basa Jawa adhedhasar let adoh tujuwan, dheiksis dunung ing basa Jawa adhedhasar let adoh panyulih, dheiksis dunung ing basa Jawa adhedhasar let adoh panyetha, dheiksis dunung ing basa Jawa adhedhasar let adoh netep, dheiksis dunung ing basa Jawa adhedhasar let adoh mobah.
Asil silangan saka dhasar obahenetep ngasilake 7 perangan, yaiku dheiksis dunung ing basa Jawa adhedhasar obahenetep panggon, dheiksis dunung ing basa Jawa adhedhasar obahenetep sangkan, dheiksis dunung ing basa Jawa adhedhasar obaheneteppanyulih, dheiksis dunung ing basa Jawa adhedhasar obaheneteppanyetha, dheiksis dunung ing basa Jawa adhedhasar obahenetep cedhak, dheiksis dunung ing basa Jawa adhedhasar obahenetep rada adoh, dheiksis dunung ing basa Jawa adhedhasar obahenetep adoh.
Asil silangan saka dhasar obahemobah ngasilake 6 perangan, yaiku dheiksis dunung ing basa Jawa adhedhasar obahemobah tujuwan, dheiksis dunung ing basa Jawaadhedhasar obahemobahpanyulih, dheiksis dunung ing basa Jawa adhedhasar obahemobahpanyetha, dheiksis dunung ing basa Jawa adhedhasar obahemobah cedhak, dheiksis dunung ing basa Jawa adhedhasar obahemobah rada adoh, dheiksis dunung ing basa Jawa adhedhasar obahemobah adoh.
Dudutan 

Adhedhasar asil panliten iki, dheiksis dunung bisa dititiki adhedhasar panggolonge, yaiku arupa (1) panandhese, (2) pangenere, (3) lete, lan (4) obahe. Adhedhasar panandhese dheiksis dunung diperang dadi telu, yaiku ana panggon, sangkan, lan tujuwan. Adhedhasar pangenere, tuwuh perangan saka dheiksis dunung yaiku panyulih lan panyetha. Adhedhasar lete, dheiksis dunung nuwuhake perangan cedhak, rada adoh, lan adoh. Adhedhasar obahe, ana netep lan mobah.

Saka perangan-perangan ing ndhuwur dheiksis dunung ing basa Jawa, bisa dibuktekake ing sepuluh perangan, yaiku dheiksis dunung panandhes panggon, dheiksis dunung panandhes sangkan, dheiksis dunung panandhes tujuwan, dheiksis dunung pangener panyulih, dheiksis dunung pangener panyetha, dheiksis dunung lete cedhak, dheiksis dunung lete rada adoh, dheiksis dunung lete adoh, dheiksis dunung obahe netep, lan dheiksis dunung obahe mobah. Perangan-perangan kasebut dibuktekake lumantar sangang tembung, lan safrasa. Dene pangrembakane panliten, bisa dibuktekake 36 tembung, kang ing saben sub-babe ana sangang tembung. Adhedhasar panandhese kawangun sangang tembung, Adhedhasar obahe kawangun sangang tembung, Adhedhasar lete kawangun sangang tembung, lan adhedhasar pangenere uga kawangun sangang tembung uga. Nalika perangan kang ana iku mau digathukake, antarane perangan siji lan sijine, nuwuhake 67 sub-bab kang kawangun saka patang dhasar yaiku panandhese, pangenere, lete, lan obahe.
Pamrayoga

Asil saka panliten ngenani dheiksis dunung ing basa Jawa iki isih akeh kang durung ditliti kanthi jangkep, kayata sesambungane dheiksis dunung adhedhasar panandhes sangkan kang uga bisa nuduhake wektu. Saliyane kuwi panliten iki mung sawates saka majalah Panjebar Semangat, durung ing majalah liyane, utawa sumber dhata liyane. Mula saka iku, panliten iki isih bisa dirembakakake maneh amrih luwih sampurna. 

